
Saemien lohkemejarnge plakaatem domtesi bïjre 
stealladamme åarjel-, julev-, - jïh noerhtesaemien 
gïeline. Plakaate ååredæjjah jïh baakoeh dej ovmes-
sie domtesi bïjre vuesehte. Mænngan gosse plakaa-
tine galhkeme vueptiestimh bïhkedimmie daerpies, 
dovne maanagiertine jïh skuvline gusnie saemien 
maanah jïh noerh jïh mej maadtoe saemienkultuv- 
resne. Gelliej vuekiej mietie maahta domtesi bïjre 
soptsestidh. Muvhten aejkien jeatjhlaakan domtesi-
die vuesiehtibie jïh ij gaajhken aejkien soptsestibie. 

Maanagïerth edtjieh maanagïerten mieriesoejke-
sjen mietie jieledehaalveminie jïh healsoejne bar-
kedh. “Maanagïerte edtja jearsoes jïh haestemen 
sijjie årrodh gusnie maanah åadtjoeh ovmessie 
bielieh laavenjostoste, ektievoeteste jïh vïenevoe-
teste pryövedh. Maanah edtjieh dåarjoehtimmiem 
åadtjodh vuastalimmiem haalvedh, haestemh gïe-
tedidh jïh jïjtse jallh mubpiej domtesh damtedh” 
(Maanagïerten mieresojkesje).

Faageorrestimmine jïh Maahtoelutnjeme 2020 
(ML20S) “Åålmegehealsoe jïh jieledehaalveme” 
akte dejstie golme dåarafaagen aamhtesh mah 
bijjieboelhkesne buerkiestamme jïh aamhtese mij 
jarngesne voestes klasseste jåarhkeskuvlese. Aar-
voeveeljeme jïh jielemen aarvoe, relasjovnh almetji 
gaskem, maehtedh skryjjedh, jeatjah almetjh 

seahkaridh jïh maehtedh domtesh reeredh, dom-
tesh jïh relasjovnh leah aaj aamhtesh learoesoejke-
sjen bijjieboelhkesne (ML20S bijjieboelhke).

Plakaatem maahta provhkedh gosse edtja rela-
sjovnigujmie barkedh, men aaj vierhtieh gïeleloh-
kehtæmman, maanagierteste jïh jåarhkeskuvlese. 
Bïhkedimmie domtesidie buerkeste jïh sisvegisnie 
buerkeste dovne guktie domtesigujmie barkedh 
saemien vååjnesistie (perspektijveste), daesnie 
raeriestamme mejnie barkedh dovne dïejvesh, 
laavlomh jïh spïelh ovmessie jaepide, gærjah,  
faagelitteratuvrh, jïh gaskeviermiesæjroeh jïh guktie 
maahta dejtie baakojde plakaatesne provhkedh jïh 
sojjehtidh.

Mijjen aarkebiejjesne, unnebelåhkoealmetjinie 
jienebelåhkoeseabradahkesne, aelhkie jillievearte-
nen åssjalommesi mietie ussjedidh jïh mijjen jïjtsh 
vuekide åajaldehtedh gosse domtesidie sïjhtebe 
vuesiehtidh. Mijjieh learoevierhtieh daarpesjieh 
mah saemien kultuvrem jååhkesjieh jïh ij barre 
dagkerh mejtie jarkoestamme jïh jillieveartenen 
åssjalommesh mubpesth jeahteme, jallh “veel-
kes klaasetjelmieh” nuhtjedh, guktie Kuokkanen 
(2005) tjaala. Saemien maanide jïh noeride leah 
vihkeles lohkehtimmie dej maadtoem krööhkeste.  
Bïhkedimmiem dorjeme guktie maanagiertesne jïh 
skuvlesne provhkedh gusnie saemien maanah jïh 
noerh, jïh jeatjebh aaj destie maehtieh eadtjaldov- 
vedh. Daejnie bïhkedimmine sïjhtebe meatan 
årrodh vierhtieh buektedh saemien kultuvreste jïh 
vuekijste. Plakaate, bïhkedimmie jïh jeatjah dåar-
joevierhtieh gååvnesieh learoevierhtieportaalesne 

www.aktesne.no.

Saemien lohkemejarnge 
daejnie vaajtele viehkieh-
tidh guktie maanagïerth jïh 
skuvlh vierhtieh åadtjoeh 
aamhtesinie domtesh 
barkedh.

AALKOE

   dam maam ij vuejnieh 
men gåvla jïh domtoe
maahta elmie årrodh

maahta aaj naan jeahtjah årrodh

dam maam ij govlh
ij vuejnieh

maahta stuerebe goh elmie årrodh
stuerebe goh mij akt årrodh

aarvehts
mij dellie båetiemisnie

Inghilda Tapio
(Huuva m.fl. 2006)

DÅAJVOES  

Sosijaale maahtoe, sosijaale lïerehtimmie jarngesne pedagogih-
ken barkosne maanagiertesne jïh skuvlesne. Maanagiertesne jïh 
skuvlesne gaajhkh maanah edtjieh nuepiem åadtjodh dååjrehtidh 
dah dovne ektievoetese joekoen jïh gosse jeatjebigujmie ektesne. 
Maanagïerte jïh skuvle edtjieh sjïehtesjidh guktie voelpevoe-
tem jïh sosijaale ektievoetem evtede. Maanaj jïjtjedomtesem 
edtja dåarjodh, seamman aejkien gosse viehkiem åadtjoeh 
jïjtjen daarpojde treevedh jïh jeatjebi daarpojde krööhkestieh. 
Vihkeles domtesh baakoejgujmie jiehtedh. Gosse almetjigujmie 
ektine barka vihkeles ussjedih guktie jeatjebigujmie govlehtalla, 
jis guarkasovvedh jïh jeatjabidie guarkedh. 

Domtesh leah maam akt mah maanah jïh geervh ektesne 
utnieh, jïh ij naan domtesh leah sjïere jallh ajve maanide. Jis 
maehtedh domtesi bïjre soptsestidh daerpies dïejvesh/lahtesh 
dejtie utnedh. Lahtesh dovne assosiasjovnh jïh domtesh sijjijste 
jallh dååjrehtimmijste mejtie baakojde veadtaldihkie, vuesieh-
timmien gaavhtan aavoe, gieriesvoete, vaanesovme jïh asve.

Jis maanah edtjieh maehtedh soptsestidh domtesi bïjre 
tjuerieh daejredh mij domtesh leah, jïh guarkedh mah leah, jïh 
dellie maehtieh domtesh jeatjabidie domtedh. Dååjrehtimmieh 
aarkebiejjesne mijjese domtesh vedtieh, mïsse vaestiedibie 
jïh dåastoehtibie, domtesh asvesistie tjyöreles sjædta (Fossen 
2004). Aikio (2000) naemhtie soptseste emosjovnen bïjre: 
Emosjovnedïejvesh/lahtesh leah jielemen dååjrehtsh goh  
aavoe, sårkoe, asve jnv. 

Gåessie juelkieh gåaloeh jallh åejjieh saejriedieh dellie maam 
joem domtebe, mij tjyölkehke jïh barre aktene sijjesne bollesne 
domtoe (Fossen 2004). Mearan domtesh goh aavoe jïh sårkoe 
leah domtesh mah bollesne domtoeh. Gosse maanah jïh noerh 
båarasåbpoe sjidtieh dellie jïjtsinie jïh jïjtsh domtesigujmie 
åahpenieh. Dellie kanne maanah geervh daarpesjieh mah dåar- 
joehtieh jïh bihkedieh. Geervh tjuerieh sjåahkedh guktie jïjtjh 
domtesh dååjrehtieh jïh vuesiehtieh. Dannasinie mijjieh lïerebe 
guktie ektesne jeatjebigujmie årrodh maanah aaj lierieh guktie 
dah mah dej lïhke dåemiedieh. 
Geervine tjoerebe maanaj jïh noeri domtesidie dåhkasjehtedh. 
Tjoerebe lïeredh maanide jïh noeride ij naan domtesh reakta 
jallh båajhtode, jïh buerie baakoejgujmie domtesidie soptses-
tidh juktie åådtje saarnodh maam ussjede jïh guktie lea.

DOMTESH

Aahkan tjelmieh
Aahka!! Dov tjelmieh 
vååjnoeh giknjeldieh. 

Mestie, aahka? Mejnie tjearoeminie leah? 
Jiehth aahka! Mij dov lea faatoes? 

Jiehtieh mij, mij dan geerve lea. 
Manne gujht minngelen aaj båatab. 

Men aahka govlh! Aellieh tjearoeh goh!
Munnjan dobtoe dan geerve, gosse aahka  

tjearoeminie lea.

Aahka!! Gosse viht manne båatab 
dellie mealtan åtnab njaelkies maalestahkh. 

Voejelaejpieh, vuastah, munnieh  
jih jijnjh laadthmuerjieh. 

Minngelen, manne sovmeb, jienebh båetibie. 
Men govlh aahka! Aellieh goh tjearoeh goh.

                       Utnieb dle hijven mov aahka!!! 
Mov aahka! Utnieh hijven.

Gaebpien Gåsta

Dah saemien gïelh leah byjjes 
gïelh Nöörjesne. Noerhte-
saemien, julevsaemien jïh 
åarjelsaemien leah dah gïelh 
mejtie jeenemes Nöörjesne 
provhkesuvvieh. Man jeene 
saemiengïele provhkesåvva 
dajvijste dajvide joekehtadta. 
Faalaldahke maanide jïh noer- 
ide joekehtadta gusnie laante-
sne årroeh. Gïelelohkehtimmie 
tjuara maanaj gïelemaahtoem 
krööhkestidh jïh dan åvteste 
dajvijste dajvide joekehtadta.

NOU 2016:18 Vaajmoegïele 
jeahta saemiengïelh leah gïelh 
mah vaahresne gaarvanidh, 
jïh buerkeste maanagïerte jïh 
skuvle vihkielommes sijjieh  
saemiengïelese hïejmen 
mænngan. Jis saemiengïelh 
edtjieh jielije gïelh aaj båetije 
beajjan årrodh goerehtalleme 
vuesehte maanaj gïelelohkehtimmie tjoevtenje 
gosse saemiengïelh edtja jieliehtidh. Saemien- 
gïelh gellebh gïelenuhtjijh daarpesjieh jïh vuekieh 
guktie gïelem nænnoestidh. Jis gïelem maehtedh 
soptsestidh tjuara gïelem maehtedh, jïh nuepiem 
åadtjodh gïelem lïeredh jïh provhkedh. Aaj dom-
tesi bïjre, man bïjre kanne ij gaajhken aejkien dan 
jeenem soptsestibie, baakoeh jïh lahtesh daarpe-
sjibie, jïh daarpesjibie barkedh gïelem nuhtjedh jïh 
domtesi bïjre lahtestidh.

Gïele lea dïrrege gosse edtjebe domtesh jïh 
åssjalommesh lahtestidh, gosse jïjtsh domtesh jïh 
guarkedh jïh sjïehtesjidh (Aikio 2000). Plakaate 
baakoeh domtesidie vuesehte, jïh maahta provh-
kedh dovne gïelebarkosne jïh gosse barka guktie 
ektesne dåemiedidh.  Gïele jïh identiteete ektesne. 
Saemien maanide saemien gïelemaahtoe maahta 
meatan årrodh jïh saemien identiteetem stinkes-
tehtedh jïh domtedh datne meatan desnie. 
Domtesh lea jarngesne gosse almetjinie årrodh 
jïh dannasinie vihkeles baakoeh utnedh gosse 
domtedh lahtestidh jïh gosse maehtedh guarkedh 

guktie jeatjebh domtoeh. Jis ij 
man stoere baakoevåarhkoe 
muvhth aamhtside åtna kanne 
dellie ij man jeenem aamhte-
sen bïjre soptseste, jïh ij dellie 
aamhtesen lahtesh evtede. 
Mijjieh gaajhkh lahtesh daar-
pesjibie juktie maehtedh sop- 
tsestalledh. “Maanah tjuerieh 
lahtesh maehtedh jis dejtie 
maehtedh ussjedidh, baakoeh 
dejtie bïejedh jïh dejtie maeh-
tedh soptsestidh” (Øzerk jïh 
Juuso 1999).

Vihkeles eensilaakan soejkesje 
gosse lahtesh lïeredh, guktie 
baakoeh jïh lahtesh edtjieh 
guhkiestïjjen mojhtesassese 
våårhkedovvedh.  Gåessie 
lahtesh jïh baakoeh guhkies- 
tïjjen mojhtesassese våårhke- 
duvvieh dellie aelhkebe dejtie 
mujhtedh jïh provhkedh. 

Vihkeles maanah jïh noerh dejtie åadtjoeh lïeredh 
iemielaaketje sientine. Lohkehtæjjine tjuara buerie 
åssjalommes buektiehtidh gosse lïerehtimmiem 
learoehkidie sjïehtesjidh gusnie baakojde åadtjoeh 
provhkedh dovne ovmessie jïh orre sientine (Øzerk 
2011). Plakaate maahta eadtjaldovvedh gosse 
gïelevåarhkoem domtesi bïjre vijriedidh jïh provh-
kedh gosse gïelem vijriebasse evtiedidh.  Maahta 
domtesem aktesi aktesi lïeredh jïh plakaaten ååre-
dæjjide viehkine provhkedh goerkesem fremmedh 
jïh jeatjah lahtesh domtesasse jïh guktie gïeleldh 
lahtesidie provhkedh. 

Guktie maanah gïelem, matematihkem jïh guktie 
jïjtje dåemiedieh maanagïertejaepine vihkeles 
guktie mænngan skuvlefaagine læhkoeskieh 
(Midttveit, 2019). 
Guktie aerebe jeahteme saemiengïelen faalal-
dahkh maanide jïh noeride maanagiertesne jïh 
skuvlesne joekehtehtieh. Faalaldahkem maam ma-
anagiertesne åådtje baajnehte magkerh maahtoeh 
meatan utnieh gosse skuvlem aalka, mij joekoen 
vihkeles åvtese lïerehtæmman.

DOMTESH JÏH GÏELE

OV-SÅAHTAN   SÅAHTAN  

MADTJELE GUARMIJES

SKAAMOSNE  GARMERE

SAEMIEN VUEKIEH LAHTESTIDH 

Saemien lohkemejarngen 
jåvlebiejjielåhkoesne 2019, 

gellebh lahtesh gååvnesieh 
daesnie www.aktesne.no

Deabpoes 
measehke aaj 

maahta vïtnehtidh.

Jis guhkiem raereste/digkede, 
minngemes seamede.  

/Bagka-tjagka almetjh aaj 
maehtieh jarkesidh.

Gellie vuekieh gååvnesieh domtesh vuesiehtidh 
jïh soptsestalledh. Datnem gåetesne byjjenieh jïh 
datnem almetjinie dorjesåvva jïh datnem baajnehte 
guktie jielemen aavoeh jïh sårkoeh dåastohth. Ma-
anagïerte jïh skuvle byöroe hïejmine ektine maanaj 
jïh noeri evtiedimmiem dåarjodh jïh stinkestehtedh. 
Gosse domtesigujmie barkedh jïh sosijaale maah-
tojne jïh guktie ektesne årrodh vihkeles mujhtedh 
ij akte gænnah almetje seammalaaketje. Mijjieh 
joekehtslaakan dåemiedibie. Øzerken (2011) mietie 
dennie barkosne maanaj - jïh noerigujmie lea vihkeles 
dah åadtjoeh dååjrehtidh sijjen gïeleldh jïh kulturelle 
maadtoe maanagiertesne jïh skuvlesne krööhkestieh 
jïh domtoeh maanagïerte jïh skuvle dej maadtoem 
dåhkasjedtieh jïh nænnoestieh. Saemien maanide jïh 
noeride leah vihkeles geerve almetjh dej lïhke gååv-
nesieh gïeh eah veartenem “veelkes klaasetjeelmiej 
tjïrrh” vuartasjieh, nemhtie guktie Kuokkanen (2005) 
buerkeste. Mijjieh byöroeh mijjen saemien aarvoeh, 
åssjaldahkh jïh veartenevuajnoeh nuhtjedh. “Ij leah 
man aelkieh dejtie veelkes klaasetjeelmide sigkedh, 
tjuara seadtoes sjïdtedh jïjtse domtesigujmie jïh 
haarjanidh jïjtse almetji maahtoeh, åssjalommesh jïh 

jaahkoeh provhkedh, dovne gåetesne jïh barkosne” 
(Kuokkanen, 2005). 

Voengen ovbyjjes aarvoeh maanagïertem jïh skuvlem 
baajnehtieh jïh tjuara ussjedidh, magkerh saemien 
aarvoeh jïh vuekieh sjiehtieh lïerehtimmesne nuh-
tjedh.

Domtesh aaj maahta dïejvesigujmie lahtestidh jïh 
gåarede dejgujmie maanagïertesne jïh skuvlesne  
barkedh gosse domtesh aamhtestidh. Dïejvesh leah 
jielemenjoelkedassh åvtetjistie, mah mijjem lierieh 
veartanisnie bïerkenidh (Sara 2009).  
Saemien gïeline gellie lahtesh gååvnesieh guktie 
domtesh lahtestidh, ovmessie maadtojste jïh mestie 
dajveste. Dïejvesh maam joem kultuvren bïjre sopt-
sestieh gustie båetieh jïh maam joem dej almetji bïjre 
gïeh lahtesidie pruvhkieh (Sara, 2009). “Dïejvesh
gellien aejkien almetji maahtoem vuesiehtieh, vierhtie- 
dimmieh jïh lïerehtimmieh aejkiej tjïrrh. Dïejvesh ij 
barre dan tïjjem vuesiehtieh gåessie dorjesovvi, men 
tïjjine jeatjahtahteme jïh orre nuhtjemasse sjïehte- 
lovveme” (Solbakk jïh Gaski 2003).

Dïhte mov 
vaajmoem 

hov aejkeste.

Aavodem destie.

Ij leah datne naan  
aejkien otnerassine mov  
låavthgåetesne orreme.

Ij goh datne naan aejkien daajrome  
guktie mannem årrodh. / Ij goh  

datne mannem dåarjoehtamme/ 
viehkietamme.

MUVHTH SAEMIEN VUEKIEH LAHTESTIDH

Plakaate baakoeh domtesidie vuesehte, men gelliej vuekiej mietie maahta domtesi bïjre soptsestidh. Saemieh ut-
nieh/utnin jïjnjh ovmessie vuekieh lahtestidh. Lahtesh maehtieh dajveste dajvese jorkestovvedh jïh tïjje aaj tsavtsa. 
Maahta domtesh vaarjoej tjïrrh åvtese buektedh, dovne aavosne, måeresne jïh sårkosne. Aavoem, garmeres- 
voetem jïh earoem maahta gaptan tjïrrh tsiehkine vuesiehtidh, v.g. gosse laavkome jïh skylleme jïh jis gaptam mådt-
soste, dellie ovvaantoem vuesehte. Daesnie muvhth saemien vuekieh lahtestidh, ovmessie dajvijste Saepmesne.

GEERJENE  

“Åvtesne saemieh gosse 
niestiem lin vaalteme, 
dellie boelvhjuelkien 
slienhkiehtin niestien 

baalte. Tjohpem åejjeste 
veeltin, dam deavese 

bïejin, gïetide kråahko-
ehtin, jïh dellie easkah 

eelkin ïervedh”.

(Bull 1992)

JOEJKEME  

Joejkeme gelliej saemiej 
aarkebiejjie orreme, 

jïh iktesth vuekie gosse 
domtesh lahtestidh. 

Muvhtide iemielaaketje 
domtesh joejkedh. 

Joejkeminie provhke-
me dovne eatnemem, 
almetjidie, dyjride jïh 

sijjide lahtestidh. 
Jis guhte håjnan jallh 
ermies joejkeminie 

maahta garmerdehtedh 
jïh seerehtidh.

GEAROEMISNIE  
“Ikth akte baernie bööti 
såångedidh, dihte niejte 
govli dihte baernie galka 
båetedh. Dellie doerkesti 
båastoeh-ligke, doerken 
gieregh oksen gåajkoe 

jih maadtegh båassjoen 
gåajkoe. Numhtie daajh-
toeji juktie idtji dam påa-
jkem lyjhkh. Dellie gosse 

pååjke bööti jih vööjni 
guktie lij doerkestamme, 

dellie mieli idtji dihte 
niejte satnem lyjhkh.” 

 (Bergsland 1987)

 

“Jis maana mådtan bïev-
sterisnie, geerve almetjh 

jeehtin:  “Baajh amma 
maanam Laaveren 

baarhkoehkidie soes-
kedh gossege bïevstere 
buarene”. Dellie maana 

voerehte.”
 (Lávár; Laavere =  

maanan bïevstere)

 (Anti 2003)

MOERESNE  

Seammalaakan guktie 
joejkeme lea vuekie 
domtesh lahtestidh 

julevsaemien, ármme 
laavlomelahtese sårkose. 

Baakoegærjine ármme 
daaroengïelesne sårko-

elaavlome.  
Divtasvuodnesne jïh 

Hábmerisnie ármme sïej-
hme vuekie gosse guhte 
jaameme, juvlelgimmes-
ne, sårkosne, asvesne jïh 

aejvierisnie. Dïhte goh 
joejkeme, domtesidie vu-
eline saarnodh. Ármme 
lea lahtese sårkose jïh 

aejvierasse, domtesidie 
saarnodh.  

(Mikkelsen 2017)

SÅRKOSNE  
Sïejhme lij dïhte aarpije 
tjohpem dejnie åemie 
paarrebieline lotnedi.  

Gosse aarpije dam åemie 
paarrebielien tjohpem 
guedtieji dïhte aarpijen 
sårkoegaarvoeh sårkoe-
jaepesne sjïdti. (saarno-
je, Kristoffer Sjulsson). 

Aarpije aaj meehti åemie 
paarrebielien beelhtem 
guedtedh (Margareta  

Winka, Dearna) jïh tjaale-
gisnie Jïemhteste sopt-

seste aerpålma gåmman 
beelhtem jïh boengesku-
vmiem meehti guedtedh 
gosse gåmma sealadam-
me jïh aarpije geelleben 
gaamegh jïh voedtegh 

meehti guedtedh gosse 
geellebe sealadamme.

 (Ågren 1977)

SÅRKOSNE  JARHPAN

“Akte vuekie aaj gosse 
maanide jïh noeride 

bijjiedidh lea “nárride-
apmi”. Dellie goh neer-
rehtin jallh gaastastallin 
edtjin noeride lïeredh 
ektesne veasodh. Dah 
njaalmeldh gïelem ev-
tiedin juktie meehtin 

sijjen bïevsterem vaak-
sjodh, prååsehkevoetem, 
saknoem jïh skaamoem. 
Nemhtie dah noerh sijji-
en domtesh vaarjelin”. 

(Balto 1997)

Gellie ovmessie vuekieh gååvnesieh guktie maanagïerte jïh 
skuvle maahta domtesigujmie barkedh. “Saemien aerpie- 
vuekie lïerehtimmie dååjrehtsistie dennie jarngesne mearan 
ööhpehtimmie skuvlen jarngesne" (Balto 2008).

Laakine tjïelkeste maehtebe veanhtadidh maanagïerth jïh 
skuvlh saemien maanide jïh noeride ööhpehtimmiem dej  
saemien maadtojste vedtieh. Såemies aejkien daan biejjien ööh-
pehtimmesne, maana jïh noerh lïerehtimmiem åadtjoeh  
dååjrehtsistie. Maanagïerth dam barkoevuekiem daamtaj  
nuhtjieh. Orre learoesoejkesjisnie (ML20S), gåarede göökte 
jallh vielie faagigujmie seamma aejkien barkedh (dåarafaage) 
jïh dellie nuepieh vadta lohkehtimmiem eevtjedh, juktie maana 
jïh noerh maehtieh lïerehtimmiem dååjrehtsi tjïrrh åadtjoeh. 
Muvhth dåehkieh jïh sienth ovmessie vuekieh daarpesjieh. 
Guktie saemien aerpievuekieh lïerehtimmesne maehtieh 
maadtosne dijjen luvnie årrodh? 

Voestesgïeleldh maanagïertemaanah jeatjah daarpoeh utnieh 
enn mubpiegïeledhlearohke jåarhkeskuvlesne. Lohkehtimmie 
tjuara sjïehtesjidh ovmessie aalteridie jïh gïeledaltesidie, jïh 
guktie lohkehtimmiem öörnedh. Muvhth maanah saemien 
maajelïerehtimmesne luhkieh. Jeatjah saemienlohkehtimmiem 
smaave tjïertine utnieh, mearan muvhth saemien klaassesne 
utnieh. Tjoerebe mujhtedh maanah jïh noerh leah joekehts jïh 
ij lea gaajhkesidie dan aelhkie ovmessie domtesi bïjre soptses-
tidh. Saemiej luvnie ij leah gaajhken aejkien sïejhme orreme 
domtesi bïjre soptsestidh jïh ij dellie daerpies lohkehtimmine 
aelkedh dan ajve akten learohken persovnine. Maahta aelkebe 
årrodh maanide jïh noeride, mubpiej domtesi bïjre soptsestidh, 
enn altese jïjtse domtesi bïjre. Dellie maahta v.g. ovmessie  
råallah soptsesijstie, laavlojste jallh guvvijste nuhtjedh. Saemien- 
gïele lea unnebelåhkoengïele jïh dan åvteste maana sjïere 
dåarjoem daarpesjieh juktie maehtieh gïelem evtiedidh. Gaajhkh 
tjuerieh orre baakoeh jïh lahtesh gellien aejkien jiehtedh, jïh 
lïeredh guktie dejtie aarkebiejjien provhkedh. Dah mah vaenie 
gïeleldh dåarjoem maanagïerten jïh skuvlen ålkoli utnieh, 
dåarjoem daarpesjieh geerve almetjistie gïeh voerkeslaakan 
gïeleööhpehtimmesne berkieh. Mierieraajesh maehtieh dåar-
jojne gïelebarkosne årrodh, juktie vuesiehtidh guktie baakoeh 
sojjehtidh jïh dejtie raajesisnie nuhtjedh. Bïhkedimmesne  
mierieraajesh gååvnesieh mah vuesiehtieh guktie edtja baakoj-
de plakaatesne nuhtjedh.   

Gosse jeatjah almetjigujmie ektine mijjien gïelem evtiedi-
bie. Mijjieh mahte abpe tïjjem soptsestallebe gosse ektesne. 
Maanah gïeh dååjrehtieh jïh ektievoetesne åadtjoeh meatan 
årrodh, rijmh, reglah, dikth, vuelieh, laavloeh, dïejvesh,  

RAERIESTIMMIEH DARJOEMIDIE

Pedagååken strategije edtja buerie boelhkh sjïehtesjidh, buerie domtesinie, guktie dovne maanah jïh geerve almetjh dam buerie domtesem åadtjoeh.

Gudrun Kuhmunen
(Balto 2008)

soptsesh jïh soptsestimmieh guvlieh, skreejrelgieh saemiestidh 
jïh gïelem nuhtjedh. 

Saemieh joekoen soptsestimmievuekiem utnieh, gusnie 
soptsesen dïjre lea gaskesadteme jïh maahtoe åvtese buektedh 
(Aikio 2010). Soptsesh daamtaj dïjrem guedtieh jïh soptsestieh 
guktie byöroe dåemiedidh. Soptsesi tjïrrh maanah jïh noerh 
jïjtsh guvvieh deahpadimmijste jïh sientijste skaepiedieh jïh 
lierieh veartenem jïh jeatjah almetjh guarkedh. 
Buerie soptsestimsboelhkh maanide jïh noeride dååjrehtsh 
vedtieh goltelidh jïh jeatjijste  dååjrehtsistie lïeredh, jïh nuepieh 
vadta jïjtje maam soptsestidh, guktie jiehtedh jïh gaskoestidh. 
Saemien aerpievuekien soptsesh maehtieh aalkosne årrodh 
gosse soptsestalledh jallh råallespïelide, gusnie dah ovmessie 
gaagkoej gaskesh jïh domtesh jarngesne.  Gosse dah voengen 
soptsesh, kultuvre, gaskesadteme jïh voengen aarvoeh jarnges- 
ne mij joem vihkeles åadtjoeh, dellie gidtjh jïjtjemse domtoe. 
“Domtese gosse jïjtsene maadtosne lïerehtimmesne vihkeles, 
dannasinie dïhte daerpies gosse orre daajroem åadtjodh/ 
lïeredh” (Keskitalo 2017).

Daesnie mijjieh naan vuesiehtimmieh darjoemidie buektebe. 
Daah raeriestimmieh darjoemidie ovmessie daltesidie juaka- 
sovveme: maanagïerte, daltesidie 1-7, jïh 8-10 jïh jåarhkeskuv-
lese, men fïereguhte tjuara jïjtje vierhtiedidh magkerh darjomh 
ulmiedåahkan sjiehtieh jïh dåehkien gïelemaahtose.

LÅLLERESAAVOSNE

GEERJENE MÅSNAN 

SKABRAN MÅERESNE 

Nöörje lea  
aalkoealmetji sjïere 

reaktide jååhke- 
sjamme, jïh dellie aaj 
saemien maanaj jïh 
eejhtegi daarpojde 
nænnoestamme,  

vuartesjh Maadthlaa-
ken 108 §. maana-
konvensjovnen 30 
art. jïh ILO-konven-
sjovnem. Manna- 

gïertelaake jïh 
mieriesoejkesje jïh 

ööhpehtimmielaake 
learoesoejkesjigujmie 

nænnoestieh sae- 
mien maanah jïh  
noerh reaktam 

dåarjose utnieh sijjen 
gïelem, maahtoem 
jïh sijjen kultuvrem 

evtiedidh 
saaht gusnie Nöör-

jesne årroeh.

MAANAGÏERTE

DARJOMH MAANAGÏERTESE:
•Soptsesth domtesi bïjre, mij domtesh, jïh magkeres 

aevhkie domtesh mijjese. Nuhtjh baakoeh pla-
kaateste jïh jeatjah baakoeh domtesi bïjre. Guktie 
domtoe gosse geerjene? Guktie dåemede gosse 
måeresne?

•Baajh maanah meatan årrodh, saemienaerpievue- 
kien darjoemisnie, juktie åadtjoeh damtedh jïh 
dååjrehtalledh. Dååjrehtallemen tjïrrh, maehtieh 
ovmessieh domtesh darjoemisnie buerkiestidh. 
Maanide haestedh, gaajhkh goerkesh nuhtjedh jïh 
soptsesth dej ovmessie domtesi bïjre.

•Nuhtjh saemien aerpievuekien soptsesh gosse 
aelkedh soptsestalledh domtesi jïh båasarimmiej 
bïjre. Maahta digkiedidh man åvteste åejviepersovne 
nimhtie jallh numhtie darjoeji. Vuesiehtimmieh 
gavhtan, “Riepie”, -Lohkede saemien, “Guktie bov- 
tse gedtie sjïdti”- Tjaang gåatan, Staaloeh vienhtieh 
aske lea dålle.

•Bïejh ovmessie aath voessen sïjse (myövhkes, gar-
res jïh vielie). Baajh maanah våaroen mietie dejtie 
ovmessie aatide damtedh. Dah edtjieh buerkies-
tidh guktie aatide domtoeh, moenedidh mij lea 
jïh mïsse gåarede nuhtjedh. v.g. Biehkie dueljeste, 
guksie, skiblie jïh nemhtie vielie.

•Åahpenidh voengen saemien dïejvesigujmie 
domtesi bïjre.

•Laavlodh jïh stååkedidh “Imse bimse hievnie”  
(Lyjhkebe laavlodh) jïh soptsestidh hievnien  
domtesi bïjre, gosse gahtjesti, gosse biejjie guaka 
jïh vielie. 

• Stååkedh “Mov vïnhtse daejnie leesseldh”  
aamhtesinie domtesh. V.g. “Mov vïnhtse leesseme 
måarehks bïenjine/bïenjigujmie”. 

• Gaajhkesh gievlesne tjahkasjieh. Nuhtjh tjengke-
rem. Dïhte gie tjengkerem åtna, aalka gihtjedh jïh 
tjengkerem rovreste, dïsse gie edtja vaestiedidh. 
Stååkedimmien aamhtese leah domtesh, rela-
sjovnh, gaskesadteme. Vuesiehtimmieh gyh-

Dovne haastadihks jïh geerve maahta årrodh gosse 
maanaj domtesh dåastoehtidh jïh dan åvteste vihke-
les geerve almetji gïeh maanaj- jïh noerigujmie ber-
kieh strategijh dan barkose utnieh. Smaave maanah 
jïjnjh domtesi tjïrrh gaskestellieh, eannan njaalmeldh 
gïelem evtiedamme. 3 jaepiej aalteristie maanah 
domtesh gïelen tjïrrh jiehtieh. 
Baajh maanah maanagïertesne meatan årrodh, 
saemien aerpievuekien darjoemisnie, nimhtie jïjtje 
åadtjoeh dåårjehtidh jïh destie lïeredh. Gosse maanah 
åadtjoeh v.g. meatan årrodh suejnieh tjoehpedh, 
dellie jïjtje dåårjehtieh jïh dan bïjre ussjedieh jïh 
mubpien aejkien gosse plearoeh tsahkan båetieh, 
dellie daejrieh guktie darjodh jïh maehtieh meatan 
årrodh jïh dovne evtiedidh. Maanah åadtjoeh dagkeri 
darjomi tjïrrh dovne svïhtjedh jïh gïelem nuhtjedh. 
Dah åadtjoeh pryövedh jïh aaj miste darjodh,  
sovhkedidh jïh lahkaskidh, jïh destie lïeredh. Dagkerh 
dorjemh aerpievuekien lïerehtæmman vihkeles gosse 
saemien kultuvrem stinkesdehtedh. 

Saemien maanagïertine  
edtja barkoe faagesuerkiej- 

gujmie aelkedh saemien gïeline,  
kultuvrine jïh aerpievuekie- 

maahtojne.

Maanagïerten mieriesoejkesje

Maanaj fysiske jïh  
psykiske healsoe edtja  

maanagïertesne evtiedidh.  
Maanagïerte edtja evtiedidh  

maanaj murriedimmiem,  
jieledeaavoem, haalvemem jïh  
jïjtjedomtesem jïh mïedtelim- 

miem jïh irhkemem  
heerredidh.
Maanagïerten  

mieriesoejkesje

tjelassh: Maam lyjhkh stååkedidh? Mij datnem måarahtahta? 
Mij datnem madtjeldahta? Jïh vielie. 

• Stååkedidh “sïmmeme-stååkedimmie”, aamhtesinie domtesh.  

• Nuhtjh ååredæjjah plakaateste jïh darjoeh åenehks soptsesh.

• Maejstedh: prihtjies, suvries, sieties.

• Mimespïele, dorjehth domtesem ååredæjjine, dah jeatjah 
edtjieh moenedidh magkeres domtese lea. Jis vaenie lea- 
rohkh dellie maahta guelmiedahkem nuhtjedh jïh fïereguhte 
jïjtje dorjehte. 

• Nuhtjh ååredæjjah plakaateste jïh soptsesth domtesi bïjre 
jallh darjoeh råallespïelem. Maahta vaarjoetjueptjieh bolline 
nuhtjedh. 

• Darjoeh kåarhth ååredæjjijste plakaatesne jïh nuhtjh spïeline, 
v.g.“stobpeåejjie”(kortskalle)

• Nuhtjh plakaaten mierieraajesh (b.16) gosse aelkedh soptses- 
talledh jïh gïeline stååkedidh. Gaavnh båastoehbaakoeh, v.g. 
mij båastoehbaakoeh baakose geerjene?

• Laavlode jallh goltelidie saemien laavloeh jïh/jallh saalmh.  
Veeljede laavloem/saalme aamhtesinie domtesh jïh soptsesidie  
sisvegen bïjre. Raeriestimmieh gærjide: Lyjhkebe laavlodh, Laav-
lomegærjetje Saemesth maanine jallh Mijjen Gærhkoe-gærja.

• Laavlode, sinsitnien gïetide steerede jïh vaalmerdidie. Svïhtjes-
tidie ovmessielaakan fïerhten aejkien v.g. guktie njålhtja gosse  
geerjene, mubpien aejkien jis måarehkslaakan vaedtsedh j.n.v. 

  Laavlode: 
“//: Aktesne mijjieh laavlobe jïh daanhtsobe ://

 //: Daate mov voelpe jïh daate manne ://”
Melodije: “Uti gröna lunden”
Gaaltije: E. Labba & K. Ericzon (2012).

Girjjis “Gielladoaimmat 
ÁGORII”gávdnjit eanet 
árvalusat doaimmaide 
mánáide gaskkal 2-5 
jagi

Laavlomh maanide
•  Madtjeles leam, Suvhtedh 
  suvhtedh suv (CD).
•  Båetieh joejkestidh (CD) 
  Kappfjell, C. 
•  Lyjhkebe laavlodh. Dunfjell, A.
•  Mov 1.gærja. Gïelem nastedh.

Stååkedimmie vihkeles 
boelhke maanabae-
leste mestie aavode 
jïh luste lea. Stååke-
dimmie aaj maanaj 

vihkielommes lïereme-
sijjie jïh smaave 

maanide vihkeles 
 barkoevuekie. 

Stååkedimmie lea 
boelhke maanaj- jïh 
noeri aarkebiejjijste 
jïh stååkedimmien 

tjïrrh gåarede domtesh 
evtiedidh. Dotkeme 

dovne vuesehte, 
maanagïerhtemaanah 
gïeh stååkedimmien 

tjïrrh åadtjoeh lïeredh 
veaksahkåbpoe sjidtieh 
gosse skuvlem aelkieh. 
Stååkedimmien tjïrrh 

lïeredh, dellie maanah 
dovne frijje stååke-
dieh men tjuerieh 

aaj darjomh darjodh 
mejtie  geerve almetjh 

öörneme. Dotkeme 
vuesehte maanah 
bööremeslaakan 
nimhtie lierieh

(UiS/UiA 2019)

Dïhte saemien skuvle edtja  
sjïehteladtedh juktie learohkh  

lïerehtimmiem åadtjoeh  
gusnie saemien aerpie 

jïh gïele, kultuvre jïh 
seabradahkejieleme  

maadtosne.

Bijjieboelhke  
ML20S

DAARJOMH 1-7 DALTESIDE:
• Soptsesth domtesi bïjre, mah domtesh, jïh man 

åvteste vihkeles baakoevåarhkoem domtesidie 
utnedh? Nuhtjh baakoeh plakaateste jïh jeatjah 
baakoeh domtesi bïjre. Guktie domtoe gosse 
geerjene? Guktie dåemede gosse måeresne?

• Nuhtjh saemien aerpievuekien soptsesh gosse 
aelkedh soptsestalledh domtesi jïh båasarimmiej 
bïjre. Maahta digkiedidh man åvteste åejvie-
persovne nimhtie jallh numhtie darjoeji.

• Gaavnh saemien dïejvesh ovmessie domtesidie 
plakaatesne. 

• Darjoeh kåarhth ååredæjjijste plakaatesne jïh 
nuhtjh spïeline, v.g.“Jeatjah baakoegujmie”, 
gusnie tjoerh baakoem jeatjah baakoejgujmie 
buerkiestidh, men ij leah luhpie baakoem jiehtedh.

• Nuhtjh ååredæjjah plakaateste jallh “emojis” jïh 
darjoeh åenehks soptsesh, tjaaleldh jallh njaalmeldh. 

• Darjoeh åssjaldahkekaarhtem domtesi bïjre. Maam 
ussjede gosse dej ovmessie domtesi bïjre soptseste?

Orre learoesoejkesjisnie maadthööhpehtæmman 2020 
“Åålmegehealsoe jïh jieledehaalveme” akte dejstie  
dåarafaagen aamhtesijstie mah gelline faagine gaajhkh  
daltesinie meatan. Skuvle edtja barkedh “...fysiske jïh 
psykiske healsojne, jielemevoete, seksualiteete jïh 
tjoele.. relasjovnh almetji gaskem, maehtedh skryjjedh, 
jeatjah almetjh seahkaridh jïh maehtedh domtesh jïh 
relasjovnh reeredh” (ML20S bijjieboelhke).
Aamhtese “Åålmegehealsoe jïh jieledehaalveme” 
joekehtadta dejnie ovmessie faagine. Saemien 
gïelefaagine edtja v.g. buerie jïjtjeguvviem evtiedidh, 
seadtoes saemien identiteetem, maadtoem jïh ektie- 
voetedomtesem. Duedtiefaagesne edtjieh learohkh 
åadtjodh skaepiedidh, dæjpeles barkedh jïh viehkieh 
dåårrehtidh guktie maahta visuelle guvvieh vuesieh-
tidh. Learoesoejkesjisnie musihkefaagese (saemien) 
tjaalasovveme: “Musihke leah vierhtieh buejhkieh-
tidh, åssjalommesidie buerkiestidh jïh reeredh, dovne 
mietiemoeresne jïh trïegkenassesne“ (ML20S). Naan 
viehkiebaakoeh seabradahkefaageste leah identiteete, 
jïjtjedomtese, jearsoesvoete, ektievoetedomtese, 
goerkelimmie, gellievoete jïh ååktese.
Gaajhkh learoehkidie vihkeles haalvemem damtedh.
Dam buektehte muvhth ovmessie leeremevuekiej- 
gujmie.

Plakaatem domtesigujmie maahta ovmessie vuekiej 
mietie ovmessie daltesisnie provhkedh jïh maahta 
stååkedimmesne, dialååkesne, aarkebiejjien 
soptsestallemisnie dåarjedidh jallh 
gosse learohkh edtjieh ussjedidh, 
digkiedidh naan scenarijen jallh 
heannadimmien bïjre gusnie dom-
tesh jarngesne. Baajedh learohkh 
tjïertine barkedh, jeatjebigujmie 
ektine enn sijjen voelph, leah 
sosijaale lïerehtimmie, gosse 
laavenjostoeh tjuerieh jeatjebi  
åssjalommesh jïh domtesh 
guarkedh, men aaj jïjtsh kreajno-
ehtidh. Plakaatem maahta klaasse-
tjïehtjelen vïedtjese gæhtsoestidh 
jïh måjhtajehtedh jallh eadtjaldeh-
tedh baakojde provhkedh.

Åålmegehealsoe jïh  
jieledehaalveme dåarafaagine  

aamhtese skuvlesne edtja  
learoehkidie maahtoem vedtedh  

mij dej psykiske jïh fysiske  
healsoem evtede jïh mij nuepiem  

vadta diedtem vaeltedh gosse  
veeljedh guktie jieledh.

Bijjieboelhke  
ML20S

MAADTHÖÖHPEHTIMMIE

• Stååkedidie “Flasketuten peker på”, aamhtesinie domtesh. 
V.g. “Boehtele vuesehte gie edtja plovhtjedh” jallh jiehtieh 
domtesh mejnie baakojne G aalka, v.g. “geerjene” j.n.v. 

• Måaledh jallh guvvedh domtesh, nuhtjh klaerieh ovmessie 
domtesidie. 

• Råallespïele, v.g. guktie gearoemisnie årrodh? Jallh guktie 
domtoe gosse ij åadtjoeh meatan årrodh?

• Mohtedh domtesebaakoeh jïh dååjrehtsh. V.g. “Manne 
dan sæjloes, domtem goh jïjjh biejjh… moerh tjoehpeme, 
giedtesne orreme, muerieh bæhkeme”. Maahtah raajesidie 
klaassetjïehtjelisnie gæhtsodh jallh tjaelemelaavenjassine 
nuhtjedh.

• Tjaelieh diktem/tjihtesem domtesi bïjre, nuhtjh mierieraa-
jesh (b.16) jallh nuhtjh “hammodh” goh barkoevuekie. 

• Soptsesth mierieraajesi bïjre (b.16) jïh pryövh dejtie 
nuhtjedh. Goerehth guktie edtja baakojde sojjehtidh jïh 
tjaelieh v.g. dialååkem.

• Plakaate jïh mierieraajesh maehtieh viehkine saemien 
grammatihkelïerehtimmesne årrodh. Baakoeh plakaate-
sne leah predikatijvesne. Digkiedidie v.g. guktie baakojde 
nuhtjedh jïh gaavnh dejtie joekehtsidie attributijven jïh 
predikatijven gaskem. 

• Veeljh gærja litteratuvrelæstoste (b.19) aamhtesigujmie 
irhkemen jïh/jallh voelpevoeten bïjre. Mij buerie/nåake 
voelpe, guktie edtja dåemiedidh? Jïh vielie.

• Soptsesth ååktesen jïh inkludeeringen bïjre, darjoeh  
“klaassenjoelkedassh”. 

• Soptsesth rïektesvoeten jïh ovrïektesvoeten bïjre, gårreldh 
rasismese jïh domtesidie.

Soptsesh jïh tjihtesh:
•  Gaaltije, CD  
 (Gaebpien Gåsta) 

•  Småsagor-sydsamiska 
 (UR-play)

•  Staaloeh vienhtieh 
 aske lea dålle, CD 
 (Birkeland, K.)

• Soptsesth mierieraajesi bïjre (b.16) jïh pryövh 
dejtie nuhtjedh. Goerehth guktie edtja baakojde 
sojjehtidh jïh tjaelieh v.g. dialååkem.

• Plakaate jïh mierieraajesh maehtieh viehkine 
saemien grammatihkelïerehtimmesne årrodh. Baa-
koeh plakaatesne leah predikatijvesne. Digkiedidie 
v.g. guktie baakojde nuhtjedh jïh gaavnh dejtie 
joekehtsidie attributijven jïh predikatijven gaskem. 

• Gaavnh baakoeh saemiengïelesne mah ovmessie 
“emojis” buerkiestieh. Darjoeh plakaatem.

• Nuhtjh"Muvhth saemien vuekieh lahtestidh" (b.8), 
veeljh akte dejstie jïh tjaelieh tekstem. 

• Viertesth dïejvesh ovmessie saemien dajvijste.  

• Vuartesjh domteseplakaatide noerhte- jïh julev- 
saemiengïelesne. Lïerh naan baakoeh dejstie jïh 
viertesth baakojde. V.g. geerjene.  

• Guvvedh guvvieraajroem domtesi bïjre.

• Barkh domtesigujmie aamhtesinie daaroedeht- 
eme. Jeatjah aamhtesh maehtieh årrodh rasisme, 
dåaroe, saetniesvoeten- jïh latjkemekommisjovne.

DAARJOMH 8-10 DALTESIDE 
JÏH JÅARHKESKUVLESE

• Soptsesth domtesi bïjre, mah domtesh, jïh man 
åvteste vihkeles baakoevåarhkoem domtesidie 
utnedh? Nuhtjh baakoeh plakaateste jïh jeatjah 
baakoeh domtesi bïjre. Guktie domtoe gosse geer-
jene? Guktie dåemede gosse måeresne?

• Soptsesth ååktesen jïh inkludeeringen bïjre, dar- 
joeh “klaassenjoelkedassh”. 

• Darjoeh darjomem, v.g. vytnesjidh jallh jurjiehtidh, 
ussjedh jïh tjaelieh (refleksjonslogg). Mij hijven sjïdti? 
Guktie domti? Mij nåake sjïdti jïh guktie dellie domti? 

• Vuartesjh filmem “Sameblod” jïh/jallh “Kautokeino- 
opprøret” jïh ussjedh guktie domtih, gosse filmem 
vuartasjih? Guktie åejviepersovnh domtoeh? 
Åejviepersovnh filmesne juejkieh, guktie jïh gosse 
pruvhkieh joejkedh? Guktie vueliej tjïrrh gaskesed-
tieh? (Vuartesjh filmweb.no/skolekino, jis vielie 
laavenjassh filmide daarpesjh.)

   
• Joekehtehtieh dikth/tjihtesh jallh laavlomh. Mag-

kerh domtesh tjaelije sæjhta gaskoestidh? Guktie 
dam dorje?

• Lohkh jïh soptsesth seksualiteeten jïh domtesi 
bïjre. Maahta v.g. boelhkem gærjeste “Queering 
Sápmi” lohkedh, mij aamhtesh vïhtesje maam ij 
gaajhken aejkien dennie gaskemieresne. Darjoeh 
individuelle laavenjassh jallh dåehkiebarkoeh. 

• Råallespïele, veeljh tekstem jallh soptsesem jïh dar-
joeh teaterem, aamhtesinie domtesh. V.g. guktie 
domtoe gosse ij åadtjoeh meatan årrodh.

• Digkiedidie voengen saemien dïejvesh domtesi 
bïjre, mij dïejvesidie dijjen luvnie nuhtjede?  
Goerehtallh aahka gon aajjine jallh jeatjah almetjh. 

• Tjaelemelaavenjasse, veeljh aktem domtesem jïh 
tjaelieh lohkijeprieviem, artihkelem jallh novellem.

• Tjaelieh diktem domtesi bïjre, jis daerpies nuhtjh 
mierieraajesidie (b.16) jallh nuhtjh “hammodh” 
barkoevuekine. 

Vierhtieh:
•  Tjaalehvuekieh (Kappfjell)

• Åvtese jåhta (Gaski & Kappfjell)

• Lyrihke jïh draama (Paltto)

• Åarjelsaemien åssjalommesh  

 (UR-play, podde)

MIERIERAAJESH

Mierieraajesh maehtieh viehkine gïele-ööhpehtimmesne årrodh. Sojjehtim-
miegoere vuesehte guktie baakoeh sojjehtieh jïh guktie maahta baakojde 
praktihkesne nuhtjedh. Mijjieh dejtie persovnide vuesiehtibie: 1. p. sing. 2. 
p. sing. jïh 1. p. dual.
 
Gaajhkh baakoeh plakaatesne leah predikatijvehammose tjaalasovveme. 

Daesnie viehkieveerbe “lea” subjeekten mietie sojjehtamme. Ij leah daer-
pies viehkieveerbe “lea” nuhtjedh, men nuhtjh gosse sïjhth maam joem 
tjïelkestidh (Bergsland, 1994 §28). Gosse domtesi bïjre soptseste, kaanne 
sjïehteles viehkieveerbem nuhtjedh, jis sæjhta jiehtedh “Manne leam 
måeresne!”. 

Bergsland (1994 §30) aaj tjaala, jis viehkieveerbe lea meatan raajesisnie 
dellie ij leah daerpies subjeektem nuhtjedh, v.g.
Viehkieveerbe “lea” subjeekten (persovnen) mietie sojjehtamme, jïh vue-
sehte gie lea “garmere”. Dellie ij daerpies subjeektem raajesisnie nuhtjedh.

Gosse edtja preteritum-hammosne tjaeledh dellie tjoerh viehkieveerbe 
“lea” subjeekten jïh tempusen mietie sojjehtidh. v.g.

Predikatijve (1) substantijven mænngan jïh attributijve (2) substantijven 
åvtelen. v.g:

(1) Jaevrie guhkie

(2) Guhkies jaevrie

Eah gaajhkh baakoeh attributijve- jïh predikatijvehammoeh utnieh jïh naan 
aejkien gåarede akte baakoe dovne predikatijvine (3) jïh attributijvine (4) 
nuhtjedh v.g. neahkoe:
 
(3) Dïhte neahkoe  
 subj.   pred.

(4) Neahkoe maana

 attr.     subj.

Vuesiehtimmieh (1) jïh (3) maehtieh ellies raajesem årrodh, mearan (2) 
jïh (4) leah akte lïhtseraajesh.

GARMERE – stolt, kry

Manne (leam) garmere – Jeg er stolt
Datne (leah) garmere – Du er stolt
Månnoeh (lean) garmere – Vi to  

er stolte

Leam garmere – Jeg er stolt
Leah garmere – Du er stolt

Lean garmere – Vi to er stolte

Manne lim garmere – Jeg var stolt
Datne lih garmere – Du var stolt
Månnoeh limen garmere – Vi to  

var stolte

Vuartesjh aaj dam digitaale 
learoevierhtiem «Åarjelsaemien 

raajese-learoe», www.aktesne.no

GARMERE  
stolt, kry

Manne leam garmere.
Datne leah garmere.

Månnoeh lean garmere.

SKABRAN 
redd, nervøs

Manne leam skabran.
Datne leah skabran.

Månnoeh lean skabran.

SKAAMOSNE 
flau, skamfull

Manne leam skaamosne.
Datne leah skaamosne.

Månnoeh lean skaamosne.

GUARMIJES  
misfornøyd

Manne leam guarmijes. 
Datne leah guarmijes.

Månnoeh lean guarmijes.

ERMIES  
irritert, sur

Manne leam ermies.
Datne leah ermies.

Månnoeh lean ermies.

SÅRKOSNE   
sorgfull

Manne leam sårkosne.
Datne leah sårkosne.

Månnoeh lean sårkosne.

JEALEHKE  
selvsikker, dristig

Manne leam jealehke.
Datne leah jealehke.

Månnoeh lean jealehke.

MÅSNAN  
sur

Manne leam måsnan.
Datne leah måsnan.

Månnoeh lean måsnan.

OV-SÅAHTAN 
uskyldig

Manne leam ov-såahtan.
Datne leah ov-såahtan.

Månnoeh lean ov-såahtan.

AAVOSNE   
lykkelig

Manne leam aavosne.
Datne leah aavosne.

Månnoeh lean aavosne.

BÅÅHPERIHKS  
 overrasket

Manne leam bååhperihks.
Datne leah bååhperihks.

Månnoeh lean bååhperihks.

HÅJNAN, HUJNESNE  
 trist

Manne leam håjnan/hujnesne.
Datne leah håjnan/hujnesne.

Månnoeh lean håjnan/
hujnesne.

GEAROEMISNIE  
forelsket

Manne leam 
gearoemisnie.

Datne leah gearoemisnie.
Månnoeh lean gearoemisnie.

PLUEJJIES  
sjenert

Manne leam pluejjies.
Datne leah pluejjies.

Månnoeh lean pluejjies.

HATSVES    
aggressiv, hatefull

Manne leam hatsves.
Datne leah hatsves.

Månnoeh lean hatsves.

SAMSKAN 
forvirret

Manne leam samskan.
Datne leah samskan.

Månnoeh lean samskan.

LÅLLERES   
misunnelig

Manne leam lålleres.
Datne leah lålleres.

Månnoeh lean lålleres.

SÆJLOES  
utslitt

Manne leam sæjloes.
Datne leah sæjloes.

Månnoeh lean sæjloes.

BIEHTIEHTOVVEME  
såret, skuffet

Manne leam biehtiehtovveme. 
Datne leah biehtiehtovveme.

Månnoeh lean biehtieh-
tovveme.

JARHPAN  
luring

Manne leam jarhpan.
Datne leah jarhpan.

Månnoeh lean jarhpan.

SLUEKIES   
listig, slu

Manne leam sluekies. 
Datne leah sluekies.

Månnoeh lean sluekies.

NJÅAJJAN   
mismodig

Manne leam njåajjan.
Datne leah njåajjan.

Månnoeh lean njåajjan.

DÅAJVOES  
håpefull

Manne leam dåajvoes.
Datne leah dåajvoes.

Månnoeh lean dåajvoes.

GEERJENE  
glad

Manne leam geerjene.
Datne leah geerjene.

Månnoeh lean geerjene.

NEAHKOE 
sta

Manne leam neahkoe.
Datne leah neahkoe.

Månnoeh lean neahkoe.

MÅERESNE  
sint

Manne leam måeresne. 
Datne leah måeresne.

Månnoeh lean måeresne.

MADTJELE  
fornøyd

Manne leam madtjele.
Datne leah madtjele.

Månnoeh lean madtjele.

SNEAVLOE 
innbilsk

Manne leam sneavloe.
Datne leah sneavloe.

Månnoeh lean sneavloe.

SÅAHTAN  
skyldig

Manne leam såahtan.
Datne leah såahtan.

Månnoeh lean såahtan.

VÅÅREGE  
forsiktig

Manne leam våårege.
Datne leah våårege.

Månnoeh lean våårege.

Mieriesoejksje maanagïertese jïh maadthööhpeh- 
timmien learoesoejkesje nænnoestieh mejnie edtja 
maanagïertesne jïh skuvlesne barkedh. Daate bïhke-
dimmie edtja maanagïertem jïh skuvlem dåarjodh  
gosse åålmegehealsojne jïh jieledehaalveminie berkieh. 

Bïhkedimmien ulmie edtja eadtjaldovvedh domtesi-
gujmie barkedh jïh barkoem saemien kultuvreperspek-
tijveste vuartasjidh. Gosse maanah jïh noerh dåasto-
ehtibie jïh dej maadtoem jïh kultuvrem tjïertestibie 
maehtieh jïjtjemsh damtestidh jïh vuejnieh lïereh-
timmie dejtie krööhkeste. Saemien maanah jïh noerh 
dåarjoem geerve almetjistie daarpesjieh gïeh voerkes- 
laakan gïele-ööhpehtimmesne berkieh, maanide jïh 
noeride dåarjoeh jïh viehkiehtieh dej saemiengïelem 
evtiedidh. Daate vihkeles jïjtse gïele-evtiedæmman 
men aaj saemien gïeli båetije biejjide. Gosse dom-
tesigujmie, sosijaale maahtojne jïh relasjovnigujmie 
barka, dellie vihkeles mujhtedh, ij akte gænnah almetje 
seammalaaketje.

Dah raeriestimmieh barre naakenem dejstie darjoe- 
mijstie vuesiehtieh, guktie maahta domtesigujmie 
barkedh. Mierieraajesh vuesiehtieh guktie maahta 
baakojde plakaatesne nuhtjedh jïh litteratuvrelæstoe 
maahta vielie perspektijvh vedtedh. Dennie læstosne 
gaskeviermien sæjroejgujmie vielie bïevnesh domtesi 
bïjre gaavnh jïh guktie maahtah aamhtesinie barkedh. 
Saemien lohkemejarnge vaajtelibie bïhkedasse edtja 
skreejrehtidh, vuelieh, saemien laavloeh jïh saalmh, 
dïejvesh jïh jeatjah lahtesh saemien vuekijste ööhpeh-
timmesne nuhtjedh.

GALHKUVE

Digkiedimmiegyhtjelassh:

• Maam sïjhtem/sïjhtebe gosse aamhtesi-
nie domtesigujmie barkedh? Guktie daelie 
barkam/barkebe guktie åålmegehealsoem jïh 
jieledehaalvemem eevtjedh?

• Guktie manne/mijjieh aamhtesinie domtesi-
gujmie maanagïertesne/skuvlesne barkam/
barkebe? Guktie sjïehtesjem/sjïehtesjibie  
gosse domtesi bïjre soptsestalledh?  

• Guktie vïenhtem/vïenhtebe bööremes  
aelkedh barkedh aamhtesinie domtesigujmie 
barkedh?

• Guktie mov/mijjen maanagïerte/skuvle gïeline/ 
baakoevåarhkojne domtesi bïjre barka?

• Guktie domtesh vuesehtem/vuesiehtibie  
voengesne, maanagïertesne/skuvlesne? 
Mejtie nuhtjem/nuhtjebe saemien vuekien 
lahtesh aarkebiejjien barkosne?

• Guktie maahtam/maehtebe saemien maanah 
jïh noerh saemien perspektijveste ööhpeh-
tidh? Guktie saemien aerpieh maehtieh  
maadtosne årrodh mov/mijjen maanagïerte-
sne/skuvlesne? Guktie saemien vuekieh jïh 
aerpieh ööhpehtimmesne tjirkem/tjirkebe?

• Guktie maahtam/maehtebe saemien vuekieh 
ööhpehtimmesne lahtestidh? Guktie maah-
tam/maehtebe dïejvesh ööhpehtimmesne 
nuhtjedh?

• Magkerh nuepieh åtnam/utnebe dååjreh- 
timmes lïerehtimmine barkedh?

• Guktie maahtam/maehtebe ööhpehtimmiem 
sjïehtesjidh? Magkerh darjomh buerie lïereh-
timmiebyjreskh skaepiedieh?

DÅAJVOES GARMERE 

MADTJELE PLUEJJIES

4-5 JAEPIEH:

Viehkievierhtieh: Gærja “Hadria jïh heeksa”

Funksjovne: Lahtesegoerkesem vijriedidh domtesi bïjre aarkebiejjien 
dååjresijstie mej sisnie maana maahta jïjtemse damtifidh. Vielie abstrakte lahtesh 
lïeredh.

Raeriestimmie provhkemasse: Gærjam lohkedh jïh sisvegen bïrje 
soptsestidh viehkine virjriedamme gŧhtejelassh gihtjedh. 
Gïetedåahkine (“Franklin”) stååkedidh. Gïetedåahkine baakoeh beaja sov 
domtesidie. Dorjehtidh. 

Gærja Gïeledarjomh MAGEse vielie vuesiehtimmieh darjoemidie åtna, maanide 2-5 jaepiej gaskem.

Åeniedimmieh:   
MG: Maanagïerte     1-4: 1.-4. daltese     5-7: 5-7. daltese     8-10: 8.-10 daltese     JS: Jåarhkeskuvle

Krokodilla moeresne (MG) Ektiedimmie. Aalbu, R. Gïelem nastedh, Arran 2017

Vampyjredihkie (MG) Voelph jïh vaane-sovme. Aarø, L.S. Davvi Girji 2015

Eadtjohke Marja (MG, 1-4). Eadtjohkevoeten bïjre. Cappelen, B. Davvi Gjirji OS 1994

Bööh! (MG, 1-4) Bïlledh. Ewo, J. Gïelem nastedh 2019

Maadtege haadtohte (MG, 1-4) (spesialpedagogikk) Hivand, A. & Hætta, I. L. GANforlag 2002 

Krogkodilla mij idtji tjaetsiem lyjhkh (MG,1-4) Jeatjahlaakan domtedh. Merino, G. Gïelem nastedh

Atrata  (MG,1-4) Irhkemen bïjre Hivand, A. Davvi girji 2014

Manne måeresne (MG,1-4). Hedström, M. & Moses, B. Sameskolstyrelsen 1997

Manne hujnies (MG,1-4) Hedström, M. & Moses, B. Sameskolstyrelsen 1997

Manne aavonte (MG,1-4) Hedström, M. & Moses, B. Sameskolstyrelsen 1997 

Manne bïllem (MG,1-4) Hedström, M. & Moses, B. Sameskolstyrelsen 1997

Gaskejïjjen gærjagåetesne (MG,1-4) Bïlledh. Kohara, K. Gĩelem nastedh 2016

Veartenen aebliehtommes almetje (MG,1-4) Aeblehtsvoete, ussjedidh. Vars, E.M. Iđut 2013

Måarehks bïerne (MG, 1-4) Måerie, asve, geahpanimmie. Østnes-Lillehaug, P.R-I. ČálliidLágádus 2018.

2-3 JAEPIEH:

Viehkievierhtieh: Gærja “Bïlledh” jïh “Ih goh åerieh, Beeretje” (www.aktesne.no)

Funksjovne: Lahtese lïerehtimmie ektiedamme domtesidie, darjoemidie jïh vaar-
jojde.

Raeriestimmie provhkemasse: Soptesh darjodh fuvvijste. Maana maahta fuvvieh 
gaavnedh gusnie almetjh gærjine leah geerjene, håjnoes, ermies j.n.v. Haestedh 
maanam vuesiehtidh fuktie lea gosse lea ovmessie tsiehkine.

LITTERATUVRH

Buerie voelph (1-4) Vïenies-voete, giemhpesvoete. Lohkemekråane, Davvi girji 2018

Govlede govlede (MG, 1-4) CD. Laavloe: Bïenje mov (Madtjeles, eadtjohke, sæjloes jïh vielie. Åarjel- 
saemiej skuvle & Høgskolen i Nord-Trøndelag

Gruffele (MG,1-4) Bïlledh. Scheffer, A. & Donaldson, J. Gïelem nastedh 2014

Suvhtedh suvhtedh suv (MG, 1-4) CD. Laavloeh: nr. 12 (madtjeles) & 14 (hujnies). DAT 2016

Laavlomh maanide (MG,1-4) Laavloe 11. Luste, geerjene. Holm Bull, E. Idut 1998

Manne, månnoeh mijjieh (1-4) Kråahpen bïjre. Hætta, I.L. Iđut 2011

Mijjieh sïjhtebe bïenjem utnedh (1-4) Ovmessie domtesh. Trohaug, R. Gïelem nastedh 2016. 

Tjeakoes voelpetjh (1-4) Vïenies- jïh buerievoeten bïjre. Bross, H. & Rönna, C. Gïelem nastedh 2018

Mov kråahpe (MG.1-4) Vaenie domtesi bïjre Sokki, R. Solum forlag 2008

Laadtege-sualadæjja (MG,1-4) Aeblehtsvoete, radtjoesvoete. Seierstad, I. Saemien ööhpetimmierearie 
1998 

Væssj-Bualehke. (MG,1-4). Ovmessie domtesi bïjre. Mienna, J.M. Davvi Girji 2005

Mijjien Gærhkoe-gærja – Vår Kirkebok (MG, 1-4) Bientie Leine, A-G. Saemien gærhkoeraerie/samisk  
kirkeråd 2014

Kråahpe (MG,1-4, 5-7) Domtesi bïjre. Torgersen, T.V. ČálliidLágádus 2015

Tjaangh gåatan (MG,1-4,5-7) Slovves riepie b.20. Væjkeles gaahtoe b.22. Slovves Aanta b.27. Vangberg, Å. 
Samisk utdanningsråd 1998

Sualadamme voelpe (1-4, 5-7) Ohtsedh, vïenies-voete. Gïelem nastedh

Mov rovnegs jielede/Mu ártegis eallin/ Muv imálasj iellem (1-4,5-7) Jielemen, irhkemen bïjre Sokki, 
R.Davvi girji 2011

Beowulf – dïhte staalehke aalma (1-4, 5-7) Eadtjohke Beowulfen bïjre Jones, R. L. Gïelem nastedh

Gorredh gïelem! (8-10) v.g. b.16-18 Kråvvadidh. Joma Granefjell, Aa. Joma, L.K. & Jåma, A. Fylkesmannen 
i Nordland 2004

Baakoe-raajroeh Vangberg, Å. Sijti jarnge 2016

Sameblod (5-7, 8-10, JS) Filme saemiej jïh tjïertediblemen bïjre. Kernell, A. Nordisk Film Production Sverige 
AB 2016

Åvtese jåhta (8-10, JS) v.g. “Måersie faavroe” (Gïeriesvoete) Tjihtesh jïh vuelieh. Kappfjell, L & Gaski, H. 
DAT OS 2005

Dah mubpien bealan vuartasjieh (MG, 1-4,5-7,8-10, JS) ïrhkemen bïjre. Bals, M & Turi A.L. ČálliidLágádus 
2010

Noen salmer fra nord (1-4, 5-7, 8-10, JS) Saalmh, åarjel-, julev-, jïh noerhtesaemiengïelesne, daaroen- jïh 

